STAIR CHUMANN NA SAGART

Tomas O Fiaich

L. Fréamhacha

Dha thraidisitin, dar liom, a théinig le chéile i mbunu
Chumann na Sagart, n6 Cumann na Sagart nGaedhaelach, mar
a thugtai air sa chéad sa& dhéa scor bliain d4 shaol. An chéad
traidisitn acu sitd an no6s a bunaiodh 6n bhliain 1895 ar
aghaidh, nuair a bhi Colaiste Phadraig Maigh Nuad céad bliain
d’aois, go dtigeadh na hiarmhic 1¢éinn 1 gcionn a chéile gach
samhradh chun ceisteanna poibli a bhi i mbéal an phobail a
phlé. Chuir na cruinnithe blianttla seo de Aontas Mhaigh Nuad
gléas ar fail do chléir na hEireann 6 thus an 200 céad ar
aghaidh a dtionchar a imirt ar bhonn Naisiunta ar bhealach
nach raibh acu san 190 haois agus thosaigh siad ag dul i
bhfeidhm ar thuairimi a chéile, a4 spreagadh, 4 ngriosadh, a
mbeacht, 4 ndaingnit, corruair & maoli agus corruair 4
ngéart. Ba ghairid go mbiodh miondreamanna i measc na
cléire a raibh spéis acu in abhar faoi leith ag teacht le chéile i
gecruinnithe speisialta ar 6caid an Aontais agus ar an doigh sin a

saolaiodh cumainn mar an Catholic Record Society of Ireland
in1912.

An dara traidisiun a chuaigh i dtionchar ar bhuni Chumann
na Sagart na an sciar fiuntach de theagasc Chonradh na Gaeilge
a bhi ag dul i bhfeidhm ar an chléir Chaitliceach ¢ bhlianta
deiridh an 190 haois ar aghaidh. Niorbh é an Conradh, ar
ndoigh, an chéad ghluaiseacht Ghaeilge a raibh  baill

* Léacht céiliurtha a tugadh i Maigh Nuad 15 Bealtaine 1987.

aonardnacha den chléir saite inti. Bhi corrscolaire ina measc
pairteach san Archaeological Society agus sa Celtic Society 1
lar an 194 haois. Bhi an t-Ardeaspag Mac Eil ag aistriu
téaxanna — An lliad agus Moore’s Melodies — agus nios mo6 den
duthracht na de théith na filiochta taobh thiar da iarrachtai. Bhi
an tAth. Uilleog de Burca, ollamh i gColaiste Iarlatha i dTuaim
agus sagart pardiste Chlar Clainne Mhuiris ar ball i mbun
“Roinn na Gaeilge” sa Nation agus nios déanai sa Tuam News.
Nuair a bunaiodh Cumann Buan-Chosanta na Gaeilge in 1887,
cuireadh faoi choimirce Mhic Eil é, agus bhi baint mhér ag de
Burca leis an leabhar teagaisc a chuir an cumann amach. Nuair
a thainig scoilt sa chumann sin agus gur shiolraigh Aontacht na
Gaeilge as in 1880, bhi de Burca ina chrann taca laidir ag an
eagraiocht nua, go hairithe tar éis bhunt [risleabhar na
Gaedhilge in 1882. Sagart eile a bhi ina rinai ar an da
chumann i dtas a ré, an tAth. O Nualldin, Cairmiliteach. Agus
chabhraigh cipla fosanach eile, an tAth. Sean O Cearbhaill
agus an tAth. Eamonn O hOgain (adar an Onomasticon) leis an
obair.

Nuair a thainig dream beag le chéile i Sr. Ui Chonaill, Baile
Atha Cliath, in 1893 chun Conradh na Gaeilge a bhunu, bhi
sagart amhdin ina measc, an tAth. Liam O hAodéin de
Chumann fosa. Bhi an tAth. Eoghan O Gramhna thar saile san
am, an sagart 6g a ceapadh ina ollamh le Gaeilge i Maigh Nuad
dha bhliain roimhe sin, agus a bhi ina eagarthoir ar Irisleabhar
na Gaeilge san am céanna. In alt misniuil a foilsiodh san Irish
Ecclesiastical Record, Samhain 1890, léirigh sé go raibh
géarghd lena thuilleadh sagart a chuirfeadh suim sa teanga. Tar
¢is liosta fada de scoldiri Gaeilge 6 Jubainville go Thurneysen
a lua, scriobh se:

All these are foreigners and nearly all Catholic....if we search
among Irish Catholics, we find no laymen of eminence...Then
in the clergy we shall meet with very few scholars. There are
eight or nine in the regular orders. The secular clergy are



Cumann na Sagart 3

represented by Dr. McCarthy, and one or two others rarely,
and by a handful of younger priests, willing, it may be, and
earnest, but without influence and opportunities.

Scriobh Eoin Mac N¢ill alt den chineal céanna san [Irish
Ecclesiastical Record, Nollaig 1891, inar dhuirt sé go soiléir go
bhféadfadh an chléir an Ghaeilge a shabhail n6é a mharbhadh:

To one even partially conversant with the facts of the case, it
must seem a truism to say that the future of the Irish Language
is almost wholly in the hands of the clergy...there is no other
body and there are no other individuals in possession of any
such influence.

Ba ¢ Cuallacht Cholm Cille a bunaiodh i measc mhic 1é¢inn
Mhaigh Nuad in 1898 an chéad ghléas a cuireadh ar fail chun
soiscéal na Gaeilge a theagasc go forleathan agus go leanunach
i measc na cléire dige. Faoin am sin bhi Eoghan O Gramhna ar
leaba an bhdis in Arizona — fuair se bas an bhliain ina dhiaidh
sin — ach lean a chomharba Micheal O hlci den soiscéal céanna
i dtis na fichia haoise. Ba ghairid go raibh gluin nua de
shagairt 6ga 4 n-ullmhu i Maigh Nuad agus séala na Cuallachta
ar a n-¢éadan. Bhi siad ag teacht faoi thionchar Ui Ghramhna
fit amhain tar ¢éis bhais d6, mar tugadh a chorp ar ais go Maigh
Nuad i 1903; nuair a bhi Dubhghlas de hide sna Stait Aontaithe
in 1905-6, thug sé an 4it is Gaelai in Eirinn” ar an cholaiste.

Feictear dom go minic gurbh i an ghlain sagart a thainig as
Maigh Nuad sna blianta roimh an chéad Chogadh Domhanda
an ghluin ba Ghealai agus ba shaibhre tirghra agus ba thorthula
saothar ar son a bpobail féin agus na naisitin thar lear dar
shiolraigh as Maigh Nuad riamh anall. Ina measc bhi an tAth
Dénall O Tuathail 6 Dhun agus Coinnire, an té a chuir eagar ar
Téraidheacht na bhFiréun ar lorg Chriost, an tAth. Lorcan O
Muiri 6 Ard Mhacha, Bunaitheoir Cholaiste Rann na Feirste,
An tUltach agus Combhaltas Uladh, an tAth. Tomas O Ceallaigh
6 Ail Finn, an chéad duine a thug faoi Opera a chumadh i
nGaeilge, an tAth. P6l Breathnach, starai agus ollamh, an tAth.

Liam O Fearghusa 6 Chiarrai, crann taca agus athbhunaitheoir
Chumann na Sagart sna triochaidi, agus liosta fada cléire a bhi
iontach saothrach i gctrsai Gaeilge ar ball — Tomés Burbage
(Cill Dara), Riobard Fullerton agus Séamus Mac Leanachdin
(Dun agus Coinnire), Micheal Mac Cearbhaill agus Con Mac
a’ Bhaird (Clochar), Padraig Mac Giolla Cearra (Rath Bhoth),
Peadar Mag Loingsigh agus Uaitear O hEigeartaigh (Doire),
Mairtin O Dénaill (Tuaim), Mairtin O Riain (Fearna), Tomés O
Muircheartaigh (Ciarrai), agus go leor eile. Leis an tréimhse
chéanna, ar nddigh, a bhain na sagairt a bhunaigh Misinéiri N.
Columbain.

Feiceann ti an Ghaeilge ag sleamhnu isteach 1
ngnathchursai an Choldiste nuair a bhi na sagairt sin ina mic
léinn ann — an Paidrin Pairteach i nGaeilge gach oiche 6 thus
an chéid; I¢itheoireacht Ghaeilge ag an suipéar gach oiche 6
1906 ar aghaidh; ainmneacha na sagart 6g in airde ar a gcuid
pictiir ar na ballai i nGaeilge, 6n bhliain 1909 amach. Sa
bhliain 1906 thug an Dr. Risteard de Hindeberg an chéad 1éacht
1 nGaeilge faoi choimirce Aontas Mhaigh Nuad ag a gcruinniti
blianttil 1 mi Meithimh (“Teagasc Tri Ghaeilge™) agus d’thas
an nods as sin amach go mbiodh I€acht Gaeilge amhdin i geonai
ar 14 an Aontais. Seo iad na cainteoiri: 1907, Tomas O
Ceallaigh, An Sagart agus An Saol nua in Eirinn; 1908, Sean O
Cuinneagain, Oilein Toraigh; 1909 Canon Macken, An
Ghaeilge i gCiiige Connachta; 1910 An tAth. Peadar O Laoire,
Athbheochan na Gaeilge; 1911 P61l Breathnach, An Ghaeilge
sna Scoileanna; 1912 Aindrias O Céilleachair, Féinriail ag
Eirinn; 1913 Cathaoir O Braonain, An Béarla agus an
Creideamh in Eirinn.

II. Buni agus Fas

I Meitheamh 1914 1¢igh an tAth. Gear6id O Nuallain,
ollamh nua na Gaeilge, a thdinig i gcomharbas ar O hlci, nuair

a briseadh as a phost ¢ agus uncail Myles na gCopaleen agus
Chiardin, eagarthoir Inniu, paipéar Gaeilge ag tionol an Aontais
dar teideal: “Dualgas na Cléire i ngn6 na Gaedhilge”. Chuir séi
gcuimhne don chléir a bhi ag éisteacht leis go raibh an
creideamh agus an teanga fite fuaite ina chéile san am a bhi
imithe, agus mhol sé da lucht éisteachta cumann speisialta a
bhuna don chléir Ghaelach. “Is mo cuallacht ann cheana”, ar
seisean, “chum cosanta na Gaedhlige ar naimhdibh na tire. Ach
dé mhéid ¢ ni leor ¢é. T4 gadh le tuille. Go mér-mhor ta gadh le
cuallacht fé leith na beadh inti ach sagairt; sagairt a chuirfeadh
suim sa nGaedhilg, agus go mbeadh an Ghaedhilg aca, no
aidhm aca, ar i a bheith aca; sagairt a thuigfeadh an dlath-
cheangal atd idir an Ghaedhilg agus an creideamh agus a
dhéanfadh a ndicheall chun an cheangail sin a choimead agus
do bhuanughadh”.

Chomh fada agus is féidir liom a dhéanamh amach nior
glacadh an chéad chéim eile ar an 6céid sin, ach ag cruinnit an
Aontais 1 1915, nuair a 1¢igh an tAth. Séamus Mac Leanachéin
as Béal Feirste paipéar a bhi moran ar an téad chéanna. Tar éis
an cheist a chioradh athuair, toghadh coiste sealadach le dul i
mbun oibre. Thainig an coiste seo le chéile i mBaile Atha
Cliath 14 Fhéile Bride 1916 agus shocraigh siad go ngairmfi an
chéad chruinni gineardlta de “Cumann na Sagart
nGaedhealach” i Maigh Nuad ar 14 an Aontais mi Meithimh ina
dhiaidh sin. larradh ar an tAth. ar an Ath. Tomés de Bhal as
Fairche Luimni léacht a thabhairt ar an o6cdid sin ar
ghluaiseachtai teangtha i dtiortha éagstla ar Mhor-Roinn na
hEorpa.

Faoin am a thainig an cruinniti sin le chéile bhi Eire
muscailte as a suan ag iobairti na Casca. Bhi an Ginearal
Maxwell i ndiaidh iarraidh ar an Dr. O Duibhir, Easpag
Luimni, pionds a ghearradh ar bheirt shagart da chuid a bhi r6-
chabhrach leis na hOglaigh, rud a thuill freagra do Maxwell
nach raibh sé ag suil leis agus ionsai géar 6n Easpag ar

pholasai Shasana in Eirinn. Agus b’eol don chléir a thainig
chuig an chruinniti go raibh an léachtai, an tAth. de Bhal ar
dhuine de bheirt shagart a tharraing fearg Maxwell orthu féin.

Caint léannta a thug an tAth. de Bhal do chruinnit
tionscnaimh Chumann na Sagart nGaedhealach. Labhair sé¢ faoi
na hiarrachtai a rinneadh chun teacht i gcabhair ar an
Phléimeannais a shaibhril agus a neartd, ni amhdin mar
chosaint ar an ndisitin ach mar scrin ar an Chreideamh. Ba 1éir
gur theastaigh uaidh go ndéanfadh an cumann nua an rud
céanna in Eirinn.

Nuair a bhi an léacht thart cuireadh Cumann na Sagart
nGaedhealach ar bun go hoifigiuil. Toghadh an tAth. Tomas de
Bhal féin mar chéad uachtaran, an tAth. Séamus Mac
Leanachdin as Din agus Coinnire mar chéad rinai naisitnta
agus an tAth. Padraig O Conaill as fairche na Mi mar chisteoir.
Bhi ionadai 6 gach fairche le bheith ar an choiste naisiunta, sin
timpeall 30 ar fad, ach mar a fheicimid ar ball, d’than a
bhformhor ar phaipéar amhdin.

Sagairt ildanach a bhi sna chéad oifigigh sin ar Chumann na
Sagart nGaedhealach. Bhain an tAth. de Bhal dochttireacht
amach san fhealsunacht. Chaith sé blianta fada ina shagart
cinta i mDruim Collchoille agus ansin i1 bhFaing, agus
beagnach scor go leith bliain i ndeireadh a shaoil ina shagart
paroiste agus ina Chanonach i mBaile an Gharrdha. Ansin bhi
s¢ nuair a fuair se bas i mi Feabhra 1956. Nior bhuail mé leis
ach uair amhain — sa bhliain 1945 — nuair a d’¢éirigh liom dul
chuig an Oireachtas, cé go raibh mé i mo mhac Iéinn anseo san
am. Fear ard séimh caoinghlorach a bhi ann, agus chaith sé
cuid mhor den oiche sin i gcuideachta Uachtardn nua na
hEireann san am, Sean T. O Ceallaigh. Bliain is fiche ina
dhiaidh sin agus deich mbliain i ndiaidh a bhais bhronn a

chairde de phribhléid orm an leacht a bhi togtha acu in 6mos
do ar Aras Ide i bhFaing a nochtadh.

Casadh an chéad chisteoir - Padraig O Conaill — orm uair
amhain fosta. Tar ¢éis beagan bliain a chaitheamh ina
mhinteoir i gColdiste Fhiondin, An Muileann gCearr, chuaigh
s¢ isteach in Ord nua N. Columbain agus chaith tamall de
bhlianta ag teagasc i bPairc Dealgan. Tar éis tréimhse thar lear
d’fhill sé ar Eirinn agus chaith blianta deiridh a shaoil ag
foilsit leabhrai moér léannta ar an éabhléid. D’¢éag sé ina
sheandir 1 Nebraska, 31 Bealtaine 1971. Nior bhuail mé riamh
leis an chéad runai, Séamus Mac Leanachdin, cé go raibh
aithne mhaith agam ar a dhearthdir Seoirse. Chaith Séamus
fiche bliain i gColaiste Maolmhaodhég, Béal Feirste, agus na
blianta deiridh mar S.P., Mgr. agus V.G. i nDun agus Coinnire.
D’éag sé i mi na Samhna 1940.

Ag cruinnit den choiste i mBaile Atha Cliath ar an 3 Eanair
1917 ceapadh bunreacht don chumann nua agus glacadh leis ag
ollchruinnitt an Chumainn in oifigi Chonradh na Gaeilge, 25
Cearndg Pharnaill, Baile Atha Cliath, ar an 200 Meitheamh
1917. Dha saghas comhalta a bheadh sa chumann de réir an
Bhunreachta: (1) Sagairt a bhi in ann gnoé an chreidimh a
dhéanamh tri Ghaeilge agus (2) Sagairt a bhi toilteanach
cabhru le hobair an Chumainn. Cuig scilling an sintitis bliana
agus choinnigh an chraobh aititil a leath. Bhi coiste an-mhor le
roghnt — leasuachtaran as gach ctlige, sagart as gach fairche
agus gach ord, 4 as Maigh Nuad agus 4 as Baile Atha Cliath
agus 6 comhthoighte, sin timpeall 60 ar fad.

Is beag a chualathas faoin chumann ar feadh bliana ina
dhiaidh sin. “Caithfidh an cumann teacht amach as an
dorchadas”, a scriobh sagart ar The Leader, 17 Lunasa 1918.
Chonacthas do na baill gurbh é an bealach a b’éifeachtai le
teacht amach as an dorchadas na tréimhseachan d4 gcuid féin a
thoilsiu.

III.  “AnSiolad6ir”

I mi Iail 1920 foilsiodh an chéad uimhir de raitheachén nua
an Chumainn, 4n Sioladoir, ar 2/6 choip. Bhi litreacha molta
agus tacaiochta ¢ sheisear den Chliarlathas i gcl6 sa dara
huimhir, an t-iomlan acu i mBéarla. Scriobh an Cairdinéal O
Maolmhaodhdg: I have no doubt it would contribute largely to
the spread and use of the language, especially in Irish-speaking
districts.” Ach aisteach go leor, is i mBéarla a scriobh sé, cé
gur ar imeall na Gaeltachta i dTir Chonaill a tégadh ¢ agus go
mbiodh sé ina mhuinteoir Gaeilge i Maigh Nuad. I mBéarla a
scriobh an tEaspag Mag Ruairi chomh maith, Cairdinéal nios
déanai. Ni hiontas liom sin, mar ni raibh ach beagan abairti i
nGaeilge aige, cé go raibh s¢ iontach baitil leis an teanga mar a
chonaic mé féin go minic le linn m’6ige. Teachtaireacht
mhisnigh a sheol sé

It borders on the heroic to attempt to start a magazine at the
present, when the cost of paper and labour is so great; but as
against this, thank God, you have at your back a national spirit
that has risen far more in the last four or five years that even
the cost of printing.

An tAth. Risteard Pléimionn, sagart cunta i Rae an larthair
san am, a bhi mar eagarth6ir ar An Sioladoir. Is cuimhin liom
go maith sna daicheadai ¢ nuair a bhi s¢ ina shagart paroiste i
Réath Maonais. Fear righin laidir ¢ agus is minic ¢ ag
tromaiocht ar neamhshuim na cléire agus ar usaid an Bhéarla
ag sagairt sa Ghaeltacht. T4 ndta Béarla aige sa chéad uimhir,
mar shampla;

We have seen it stated by a writer in a provincial paper that in
many parishes (names given) with which he was acquainted
there has not been a sermon in Irish for the past twenty years,

though 90% of the people use the Irish language. The Cumann
na Sagart must see to it that this state of affairs is ended.

Sin ¢ a chéad uair, dalta an scéil, a chonaic mé tagairt do
Chumann na Sagart (ni Cumann na Sagart nGaedhealach).

Luaigh an t-eagarthoir gur ceapadh an tAth. Mac Leanachdin
ina uachtaran ar Cholaiste Maolmhaodhdg, Béal Feirste, agus
ar an abhar sin go raibh air €iri as bheith ina riinai, agus thug sé
ardmholadh d6: “We venture to say that there would be no
Cumann na Sagart nGaedhealach in existence ... but for his
strenuous and unremitting labours”.

D’thag an t-athrGi sin uachtardn agus runai nua ar an
Chumann — Risteard Pléimionn mar uachtardn chomh maith le
bheith ina eagarthoéir ar An Sioladoir agus Uaitéar Mac Donaill,
sagart eile de chuid Bhaile Atha Cliath, ina ranai. Tugadh
moladh ar leith do na fairchi, Tuaim agus Dun is Coinnire.
Agus 1 measc na sintiiséir in uimhir na Nollag feiceann tu
ainm Eric Mhic Fhinn, laoch eile de chuid an chumainn ata beo
go foill agus ¢ timpeall ndcha bliain d’aois. Sa chéad uimhir
eile a d’thoilsigh sé¢ a chéad alt ins An Sioladoir faoi Navigatio
Sti Brendani; bhi sé ag scriobh ins An Sagart nios mo6 na caoga
bliain ina dhiaidh sin, fad dilseachta nach sarofar go deo.

A thad is mhair An Sioladoir nil deacracht ar bith againn a
dhéanamh amach cad iad na fairchi a bhi gniomhach i
gCumainn na Sagart agus na fairchi a bhi ina dtost. Seachas
Fearna, Tuaim agus Dun is Coinnire, bhi Baile Atha Cliath,
Ciarrai, Port Lairge, Luimneach, Caiseal agus Ros go maith.
Fograiodh in uimhir an Fhomhair 1921 go raibh craobh nua &
cur ar bun i bhfairche Dhoire agus nios m6 na triocha ball ann,
agus craobh curtha ar bun i gCill Dara faoi stiir an tAth. Liam
Miller. “Le teacht na siochana”, a deir an t-eagarthoir, “beimid
ag suil le craobh den chumann i1 ngach fairche”.

In uimhir na Nollag 1921 a sroiseadh barr buaiche an
Chumainn ina ré tosaigh, dar liom. Bhi an Dr. Eamon O Broin
tar éis teacht i gcomharbas ar an Dr. Liam Breathnach mar
Ardeaspag ar Bhaile Atha Cliath. Foilsiodh an dileagra 6n

chléir agus 6 Chombhairle na cathrach don Ardeaspag nua agus
a fhreagra i ngach cas. I nGaeilge amhdin a bhi na caipéisi ar

fad. Bhi cuntas ar chruinnii cinn bhliana an Chumainn ar an
200 Deireadh Fomhair 1921. Chuaigh an tEaspag O Dénaill i
geeannas an chruinnithe; bhi timpeall 20 sagart i lathair, a
mbunus 6 Bhaile Atha Cliath; ach ba ¢ an nuacht a b’fhearr a
chuala siad go raibh méadu mor tagtha ar bhallraiocht an
chumainn 6 240 1 1920 go dti 407 1 1921. Seachas na deoisi ata
luaite agam cheana, bhi Ard Achaidh tar éis teacht ar aghaidh
go tapa chun bheith ar an deoise ba laidre i gCuaige Ard
Mhacha agus bhi bogadh ¢éigin i gCorcaigh. Ach go f6ill féin ni
raibh ach sé chraobh aitiil gniomhach sa tir — Tuaim, Fearna,
Dun agus Coinnire (na seanchinn), agus Cill Dara, Doire agus
Baile Atha Cliath (na cinn nua). Comhaltai aonaranacha a bhi
sna fairchi eile, gan craobh 4aititil ag obair iontu. Mhair an
laige sin san Chumann anuas go dti an 14 inniu. Ach bhi an
tUachtaran ag suil go mbeadh méadu mor feasta de bhri go
raibh an tsiochdin i réim athuair.

IV.  Meath agus Athfhas

Ba bheag a chiall, faraor. Is ¢ an chéad uimbhir eile de An
Sioladoir an ceann deireanach. An naoti huimhir ata ann, tis
leis an triu bliain agus Samhradh 1922 marcdilte air. Ach ni
docha go dtainig sé amach go dti i bhfad ina dhiaidh sin. Faoi
shamhradh 1922 bhi Cogadh na mBrathar faoi lanseol agus is ¢
an 30 Samhain 1922 ata ar an Imprimi Potest. On am sin
amach bhi An Sioladoir marbh, agus nior mhair an cumann i
bhfad ina dhiaidh.

Is beag a chualathas 6 Chumann na Sagart nGaedhealach ina
dhiaidh sin ar feadh corradh le deich mbliain. Bhuail an cogadh
Cathardha buille uafasach ar ghluaiseacht na Gaeilge 1
gcoitinne agus thit na scortha craobh de Chonradh na Gaeilge

as a chéile 1 1922 agus 1923. Bhi an scéal céanna le hinsint
faoin Ghaeilge i Maigh Nuad. M4 amharcann ti ar



Cumann na Sagart 11

Irishleabhar Muighe Nuadhat 1924, castar tagairt ort go tapa
don lagthré a bhi tagtha i réim sa choldiste:
Is 1éir go bhfuil meath tagaithe ar an spiorad sa doigh seo. Ni
hé sin amhdin, ach is beag na go bhfuil an spiorad imithe ar
fad. An neamhshuim do cuireadh ar siubhal in Eirinn uilig
beagnach, bhi si f6s i mbun na faillighe i Maigh Nuadhat.

Mhair an suan sin sa chuid is m6 den tir ar feadh cuig bhliain
déag go garbh, 6 1923 go 1938, ach I¢éirigh cupla fairche
beocht ¢igin roimhe sin.

I Luimneach agus i gCiarrai a thdinig an athmhuscailt i dtas
ama. D’thag sé sin go raibh craobhacha ann ar feadh dorndn
blian de chumann nér athbhunaiodh ar bhonn ndisiunta go f6ill.
An tAth. Tomas de Bhal a d’atheagraigh an chraobh i
Luimneach agus d’fhreastail 26 sagart ar an chruinnit
tionscnaimh a ghairm sé in Ostan de Criis i 1929. On bhliain
sin ar aghaidh bhi dream sagart ag teacht le chéile i bhfairche
Luimni go rialta agus ghlac siad de dhualgas orthu féin na
paidreacha tar éis Aifrinn a ra i nGaeilge gach Domhnach,
seanmoir Gaeilge a thabhairt 14 Fhéile Padraig ar a laghad agus
iomainn Ghaeilge a bheith & gcanadh ag coéracha faoina stitir.
Thionoilti cruinnit ginearalta dha uair sa bhliain, san Earrach
nd san Fhomhar, agus bhiodh 1éacht n6 dinnéar ann ar an 6caid
sin. Bhiodh tri n6 ceithre mhionchruinniu in aghaidh na bliana
chomh maith, nuair a thigeadh dream beag sagart le chéile i
dteach duine acu chun béile agus caidrimh tri Ghaeilge.
Measaim gurbh i an scéim scolaireachtai chun na Gaeltachta do
abhair sagairt a bhunaigh craobh Luimni i 1946 an tionscnamh
ba mho rath a chuir an chraobh i gerich. I mBaile na nGall a
bhaineadh siad futhu i dtis ama, ach 6n uair a tégadh Bru na
Graige, thosaigh siad ag dul siar ansin in éineacht le slua an
tAth. Tadhg O Murcht. D’fhan an tAth. de Bhal ina uachtaran
ar Chraobh Luimni go dti 1950.

Deir muintir Chiarrai liom nach fada a bhi siad chun deiridh
ar Luimneach in athbhuni an Chumainn — mar sin féin, ni



12 Tomas O Fiaich

doigh liom gur tiondladh an cruinnit athbheochana i dTra Li
go dti Mean Fhomhair 1936. Beirt shagart a ba chiontach leis
an athbheochan ni amhain i bhfairche Chiarrai ach ar fud na
tire ar ball: An tAth. Roibeard Breathnach, S.P. Cnoc na
gCaiseal, agus an tAth. Liam O Fearghusa, S.P. Béal Atha
Longfoirt. Moladh le Dia go bhfuil an tAth. Breathnach beo
beathaioch agus i mbun a chiraim go f6ill — gura fada buan i
mbarr na slainte ¢. Cheiliuraigh sé seasca bliain sagartachta
anuraidh. Silim go mba dheas an rud ¢ teachtaireacht dea-
mhéine a chur chuige 6n chruinnit seo den chumann a
d’athbhunaigh sé caoga bliain 6 shin. Beidh athas air a fhail
amach nach bhfuil a chuimhne ligthe chun dearmaid tar éis an
leithchéid.

Ba ¢ an tAth. Liam O Fearghusa a toghadh ina uachtaran ar
Chraobh Chiarrai agus mhair sé sa phost sin ar feadh corradh
agus fiche bliain. Bhi cosulacht mhor idir an clar bliantuil a
chuireadh siad i gerich i gCiarrai agus clar craoibhe Luimni,
i.e. morchruinniti vair né dhé sa bhliain, san earrach agus san
thomhar, ag a leiti paipéar agus diospoireacht ina dhiaidh;
foilsiodh leabhran den leagan caighdednach de na
gnathphaidreacha do na scoileanna, agus bhronntai deontais ar
na habhair sagart a bhiodh ag dul go Bri na Graige. Fuair
muintir Chiarrai amach go raibh craobh de Chumann na Sagart
nGaedhealach beo i bhfairche amhain san larthar agus sa
Tuaisceart agus da bhri sin lorg an tAth. O Fearghusa cead ar
Runai Aontas Mhaigh Nuad, an Dr. Micheédl de Brun, ceist
conasctha eatarthu a thogail ag an chéad chruinnit eile den
Aontas.

Sin mar a bhi an scéal nuair a thadinig Aontas Mhaigh Nuad
le chéile sa Choldiste 220 Meitheamh 1937. Léigh an tAth.
Michedl O Murchada as Baile Atha Cliath paipéar fada i

nGaeilge dar teideal “Fas an Drama in Eirinn”, agus Dr.
Padraig de Brun sa chathaoir don 6caid. Nuair a bhi dbhar an

phaipéir ciortha ag an lucht éisteachta, mhol an tAth. Liam O
Fearghusa na craobhacha aitiula den chléir Ghaelach a
cheangal le chéile. “Buiochas le Dia”, ar seisean, “t4 Cumann
na Sagart nGaolach ar sitl cheana féin agus na hEaspaig ina
bpatrunaibh aige i Luimneach, in Ailfionn, i nDun is Coinnire,
1 gCiarrai agus b’théidir i bhfaircheacha eile nach eol dom. Ba
mhaith an ni a leithéid de chumann do bheith ins gach uile
fhairche in Eirinn agus dar liomsa sé an tsli is fearr chun é sin
do dhéanamh nd comhairle ndisitinta Chumainn an Sagairt
nGaolach do chur ar bun ar nés na Comhairle Naisiunta de
Chuallacht an Athar Maititi....Da bhri sin molaim mar run don
chruinnit  seo combhairle ndisiunta Chumainn na Sagart
nGaolach do chur ar bhun, n6 d’aithbheochaint, mar cuireadh
ar bun anso cheana féin, ta fiche bliain 6 shin”.

Chuidigh an tAth. Séamus Mac Leanachdin as Dun is
Coinnire leis an rin, an sagart céanna a bhi mar chéad rtinai ar
an tseanchumann scor bliain roimhe sin, agus glacadh leis
d’aon ghuth. Ansin toghadh coiste sealadach mar leanas:

Uachtaran: An Dr. Padraig de Brun, Maigh Nuad
Ceathrar Leasuachtaran: Séamus Mac Leanachdin
(C. Ard Mhacha), Micheal O Murchadha (C. Bhaile Atha
Cliath), Padraig O Néill 6 Luimneach (C. Mumhan),
Tomas O Mathtina 6 Ailfionn (C. Connacht)
Riinai-Cisteoir: Liam O Fearghusa 6 Chiarrai

Nuair a thainig an coiste le chéile 1 ndiaidh scaipeadh an
tslua, leag siad amach an Bunreacht nua. Fagadh cuspoir an
chumainn an-leathan:

“An Ghaedhilg do chur chun cinn chomh maith agus is féidir ¢ i
geursai creidimh is eile. Ni mor do gach craoibh riaghalacha fé leith
do dhéanambh i gcomhair a comhaltai féin san rud seo.”

Ceanglaiodh ar gach craobh dha scilling ar son gach
comhalta a dhiol leis an Chomhairle Naisiunta mar shintits
bliana agus clar oiritinach a sholathar do na baill. Ni céir aon

teanga ach Gaeilge a bheith ar siul ag na cruinnithe. “Na
heaspaig go 1¢ir ata toilteanach, bheadh siad ina bpatriinaibh ag
an gCumann”.

I bhfomhar na bliana sin scriobhadh chuig na heaspaig ag
lorg a bpatrinachta agus thoiligh duine is fiche as ochtar
easpag is fiche bheith ina bpatriin. An rud is m6 a thugann ta
faoi deara faoi na litreacha a thainig ar ais uathu, gur i nGaeilge
a bhi siad ar fad, murab ionann agus litreacha 1920. Is fiu ctupla
ceann acu a léamh:

An Cairdinéal Mac Ruairi: Mar fhreagra don litir uait a
thainig indé, is maith lena Shoilse a ra leat na saoileann
(sé) go bhfuil sé oireamhnach d¢6 bheith ina phatrun ag
Cumann na Sagart nGaedhealach agus gan aon
Ghaoluinn aige féin. Ach o6ir iarrann t0 air &, ta sé
toilteanach le bheith *na Phatriin

S. O Donnghaile, Rin.

An Dr. Padraig O Cathasaigh Easpag Rois (Ros Ailithir):

Ag tagairt don gCumann ud — is bréan liom an focal ud
“Patron”. T4 baladh gallda as agus go deimhin nil ann ach cuis
ghaire agus mhagaidh, fé mar a chidhtear sa phaipéar gur dhein
“Colonel” den “Duchess of York™.

Cad chuige na patrtiin? Cad is gadh leo? Cad is ceaptha
dhoéibh le déanamh?

Ni mian liom bheith am’ cheap mhagaidh d’¢inne agus da
brigh sin, na déantar patran diom.

Is maith an rud ¢ an Cumann agus td stil agam go n-
¢éireochaidh leis, ach gan bac le patraini

Tuaim (an da Ghualainn):
Chuir mé an cheist ud faoi Chumann na Sagart
nGaedhaelach faoi bhraghaid an Ard Easbuig, ach ni raibh sé

sasta cead a thabhairt dom craobh a bhunughadh gan c6ip den
bhunreacht a thail uait i dtosach.

Sagart a bhi i lathair ag an chéad chruinniu eile, duirt se s¢
liom gur léigh an tAth. O Fearghusa an freagra sin amach 6s
ard agus ansin gur dhuirt s¢ “Maise, ni Tadhg an da thaobh go
Tuaim an d4 Ghualainn™.

V. An Chléir

O tharla an cumann ar a bhonnai athuair socrajiodh go
geuirfi iris bhliantail amach, agus foilsiodh an chéad uimhir de
An Chléir 1 ndeireadh 1938. Is iontach an thoinse eolais i ar
imeachtai Chumann na Sagart sna triochaidi, agus de bhri go
bhfuil séala an tAth. Ui Fhearghusa ar gach leathanach, ta sé
an-ionraice, an-oscailte agus in diteanna an-ghreannmbhar.
Tugann sé cuntas ar imeachtai agus ar bhallraiocht an
chumainn ¢ thairche go fairche, agus ar an chruinnit bliantuil
san Aula i Maigh Nuad, 21 Meitheamh 1938. Is beag nar
ceadaiodh don chumann an cruinnit seo a thionol ann ar chor
ar bith mar bhi eagla ar lucht an Aontais go raibh saghas
“Take-over” ar chruinnit Gaeilge an Aontais ar sitl ag an
chumann. D4 bhri sin scriobh rinai an Aontais: “niorbh fholair
cathaoirleach nuadh do thoghadh, né, ar an gcuid is lugha dhe,
an cathaoirleach céadna ach ¢ bheith formaliter distinctus”.
Fag faoi lucht an dli chandnda é; Padraig O Néill, an
Leasuachtaran agus Easpag Luimni ar ball a scriobh an méid
sin. Eisean a léigh paipéar Gaeilge an Aontais ar “Cosg na
hOibre ar an nDomhnach”; nuair a bhi an diospdireacht ar an
phdipéar thart, d’thag an Iéachtai mar aon leis an
chathaoirleach, an tOllamh O Falltin, an staitse agus chuaigh
an Dr. Padraig de Briin agus an tAth. O Fearghusa i gceannas.
Deir sé go raibh cupla céad sagart i lathair. Mas cruinn an
comhaireamh sin, caithfidh s¢ gurbh ¢ sin an tion6l ba mhoé da
raibh ag Cumann na Sagart riamh. Bhi suas le 150 sagart i
lathair ag cruinniu blianttil 1959 nuair a bhi an tUachtardn
Eamon de Valera mar aoi onérach againn, agus sin an slua is
mo dé bhfaca mé le mo linn féin.

Tosaionn an rinai a chuntas ar an chruinniu le faoistin:

“I dtosach na hoibre do dhein an tArdrinai botin mor. Bhi
leathanaigh an Chlair Oibre ... greamuighthe le chéile aige le
bioran. Do thug sé¢ do chiipla leanbh scoile iad chun coip eile
do dhéanamh diobh ... nuair a bhi a gcuid oibre criochnaithe
aca, ni le chéile ach tré chéile a cuireadh iad....”

Nochtann an rinai go raibh craobh den chumann buanaithe
anois in 18 deoisi as 27 cinn in Eirinn, i.e. dha thrian. Ni raibh
craobh ar bith i gClochar na i nDoire sa Tuaisceart, rud is
aisteach liom mar bhi a lan Gaeilgeoiri sa d4 fhairche san am
(ach is cosuil gur breoiteacht an runai aitiuil a ba chiontai): ni
raibh craobh i bhFearna, Osrai, Cill Da Lua, Port Lairge, Ros,
Tuaim na Cill Ala. Maidir leis na hOird, mhaigh an ranai go
raibh craobh bunaithe in dha dtrian acu mar an gcéanna.

Féagadh an cathaoirleach agus an rinai mar a bhi siad, ach
cuireadh an tAth. Séamus O Briain 6 Chill Dara ar an choiste
mar ionadai 6 Chuige Laighean agus ar seanchara an tAth.
Tomas de Bhél, mar ionadai 6 Chtiige Mumhan. Toghadh an
tAth. Sean Mac Guaire, C.SS.R., an tAth. Aibhistin O
Murchadha, C.M., agus an tAth. Martan O Mathghamhna,
C.S.Sp. mar theachtai ¢ na hOird.

T4 cuid de na cuntais 6 na craobhacha aititila baruil go
maith:

O Dhroim Moér:

“Nil Runaidhe ar bith ag an Easbog ach thug an tEaspog féin
do litreacha damh-sa tamaill maith 6 shoin. Go dti sin nior
chualaidh sinn i nDruim Mhor a dhath fa thaobh de ‘Cumann
na Sagart nGaedhealach’. Nil craobh againn go f6ill, ach mar
“is leor sagart amhain mar chraobh”. Cuirfidh mise agus an
tAth. Tomas O Cearbhaill... tis ar an obair...”

O Phort Léirge
“Is oth liom a radh...gur theip orm an chraobh a bhunughadh.
Dream do-bhogtha na sagairt seo againne.”

Sa chuntas 6 Chiarrai ta cur sios ar stair na craoibhe 6
athbhunaiodh i 1936 i ag an dinnéar i dTra Li.

“Ag an ndinnéar bhi an clar bidh i mBéarla agus chuir
comhalta 'na choinnibh. Do mhol s¢ don chruinnit gan an
dinnéar do chaitheamh in aon chor mar gheall ar an bhfaillighe
seo, ach nior chualathas é. Bhi an chuid eile r6-gnothach”. (Is
docha, dalta N. Eoin ag cur sios air féin ina Shoiscéal féin,
gurbh é an tAth. O Fearghusa féin a thog an cheist).

T4 cur sios ann ar chomortas spéisitil i measc na cléire in i
gCiarrai 1 1938:

“Ag an staisitin generalta indiu in Eadarghobhail bhi comortas
idir an Ath. Cathal O Suilleabhain agus sagart eile, san leabhar,
‘An tOilednach’. Is iongantach an Gaedheal an Ath. Cathal
agus 64 blianta d’aois aige.....ta ‘An tOileanach’ 1¢éighte aige
anois dha uair déag! Té an sagart eile ag imirt leis an
nGaoluinn ...le dachad bliadhain nach moér, ach ni raibh ‘An
tOileanach’ léighte aige ach dha wuair.....ochtar sagart i
lathair...... "na suidhe ar stol fada in aice le cruaich mhona.
Tugadh tosach don tarna sagart....agus do chuaidh an tAth.

Cathal ar chul na cruaiche. Dubhairt an scridaightheoir:
‘foscail leathnach a 114, Iléigh agus aistrigh an mhir
dheiridh....ina  haistritt  dhé do chal sé on chéad
abairt...... Annsan do ghlaodhadh an Ath Cathal 6n taobh eile
den chruaich. Do 1¢igh sé agus d’aistrigh an mhir uile gan stad
gan bharrathuisleadh. Do thug an scridaighteoir a
bhreitheamhntas....An tAth. Cathal, 96 fé chéad, an sagart 95
fé chéad. Bualadh bas. Comhghairdeachas leis an Ath O
Suilleabhain. An Sagart eile go gruamdha. Brat.” [Bhi saol
simpli ag an chléir san aimsir sin.]

Litir 6 Chaiseal:

Os rud é gur Runaidhne naisitinta tusa, b’fhéidir go  mbeadh
comhacht agat stop do chur leis an scrios seo — Cumann na

Sagart nGaolach. Nach ceart tri siollai bheith sa bhfocal sin —
mar Gaedhealach, agus nach mor an deifridheacht atad idir
brigh an fhocail ‘Gaolach’ agus focal Gaedhealach. [Caithfidh
gur lorg sé an focal Gaolach i bhfocloir Ui Dhuinnin,
‘Sweetheart’ an chéad mhinit a thugann sé.|

Cuntas an Runai naisiunta ar Achadh Conaire:

61 Sagart 3 comhalta — Liam Mac Philbin, Sean Breathnach agus
sagart eile nach cuimhin liom a ainm.

Ar feadh m’eolais nior thainig ach uimhir amhéin eile de An
Chléir amach (1939). Nil si ionchurtha 6 thaobh eolais no
spéisiulachta le huimhir 1938; liostai tura sintiusoiri is mo ata
ann. Faoin am sin bhi tis curtha leis an Dara Cogadh
Domhanda, cuireadh cosc ar thaisteal na ngluaisteain agus
d’¢éirigh an paipéar gann.

Chuir na rudai sin isteach go moér ar phleananna an Ath. Ui
Fhearghusa, agus de réir a chéile dhirigh sé ar Chiarrai nios mé
na ar an chuid eile den tir. Lean sé¢ ar aghaidh lena
sheanmoireacht dhatheangach, lena chluichi nuachumtha agus
le go leor bearta pearsanta eile go deireadh a shaoil. Bhi sé thar
ndcha bliain d’aois nuair a d’eag sé ar an 18u Nollaig 1971,
1¢iriu eile ar chomh “saolach” is a bhi seanfthundéiri Chumann
na Sagart. Go dtuga Dia luach saothair siorai déibh go 1éir ar
neamh.

Gan An Chléir mar fhoinse eolais, is doiligh bheith cinnte cé
mhéad beochta a d’fhan ina lan de na craobhacha aitiula sna
daicheadai. Bhi craobhacha mar Chiarrai, Cluain Fearta, etc. a
sholathraigh cupla léacht in aghaidh na bliana i rith an
chogaidh ar fad agus a lean ar aghaidh le clar spéisiuil tri na
daicheadai is na caogadai. I gcas a lan craobhacha eile nior
chiallaigh sé ach go ndeachaigh sagart thart le linn an Chursa
Spioradalta agus gur bhailigh sé an sintius bliana, cuig scillig
b’fhéidir, 6 roinnt d4 chomhchléir a bhi baiuil leis an teanga.

Nuair a rinneadh an tOireachtas a athbheochan 6 1939 ar
aghaidh, aistriodh cruinnit cinnbhliana Chumann na Sagart go
haimsir an Oireachtais agus is mar sin a bhiodh s¢ nuair a chuir
mé eolas pearsanta air. Rinne an tAth. Donnchadh O Floinn an-
iarracht le bri nua a chur ann go luath sna daicheadai agus an
tAth. Aindrias Mac Aogdin, C.S.Sp. ina dhiaidh sin, ach bhi an
cumann an-lag go luath sna caogadai. Chun a l¢éirit daoibh
caidé chomh lag is a bhi sé, ainmniodh mé féin mar rinai ar an
chumann ag an Oireachtas 1953 gan mé a bheith i lathair ag an
chruinnitl agus tugadh mar dhualgas dom craobh a bhunu i
bhfairche Atha Cliath gan aithne agam san am ach ar chupla
sagart ar fad i mBaile Atha Cliath. Nior tionéladh cruinnit ar
bhith den choiste néisiunta do dti an chéad Oireachtas eile.

VI.  Le gltin anuas

Measaim gur don Ath. Eoghan O Frighil as fairche Rath Bhoth
ata an chreiditiint ag dul go dtainig an cumann sldn 6n bhas an
uair ud. Ceapadh ina rinai i 1954 ¢ faoi uachtardnacht an Ath.
Mhic Aogdin, agus le litreacha agus cuirthi, agus 1éacht 6n Dr.
Sean Mac Carthaigh mar mhealladh breise, d’éirigh leis
cruinnit bliantuil brea laidir a thiondl le linn Oireachtas 1955.
Nuair a bhi an léacht thart, cuireadh m’ainm chun tosaigh mar
abhar uachtardin agus tar éis votala fuair mé mé féin sa
chathaoir.

Nil sé ar intinn agam cuntas a thabhairt daoibh inniu ar stair
an chumainn le linn an dosaen bliain a bhi mé mar uachtaran
air. Bhi s¢ d’adh orm beirt sar-riinai a bheith agam sa tréimhse
sin, an tAth. Eoghan O Frighil (Rath Bhoth) agus an tAth.
Caoimhin de Lion (Baile Atha Cliath). Ceann de na chéad
rudai a rinneamar ainm oifigitil an chumainn a athri go
Cumann na Sagart agus an “Gaelach” a fthagail ar lar. Throid

cuid se na seanthunduiri go fiochmhar in aghaidh an athraithe.
Mhaigh an tAth. Mac Giolla Ir, O.M.I. go gcaithfeadh gach

cumann a léiri cén cuspoir a bhi roimhe. Ansin scairt
Proinsiasach 6 chil an halla: “Cad faoi Chumann na mBan?”
agus thit an t6in as an argdint le rabharta gairi.

Cuireadh tas le cursa samhraidh do shagairt agus do &bhair
sagairt sa Ghaeltacht agus d’fhreastal a lan ar an chursa i Ros
Goill agus sa Cheathri Rua i ndeireadh na gcaogaidi agus i
dtus na seascaidi. Bunaiodh An Sagart mar iris nua an
Chumainn in earrach na bliana 1958 agus an tAth. Colmén O
Huallachain mar priomhoibri air. Beidh sé triocha bliain d’aois
ag deireadh na bliana seo, agus seachas cupla uimhir dhubailte
thainig s¢ amach gach traithe 6 shin — beagnach 120
uimhreacha.

Tar ¢is Bhliain Phadraig in 1961 bunaiodh Comortas Ghlor
na nGael in 1962 agus le linn a chtiig bhliain fichead ata sé beo
nil amhras orm né go ndearna sé nios m6 na aon scéim eile
lena linn sin chun an Ghaeilge a tharraingt amach ar na
sraideanna, isteach sna siopai, suas ar na cuailli fograiochta
agus isteach i ngach it eile ina mbionn saol na mbailti ag dul
ar aghaidh. Mar a mhaionn an Stitrthoir, is togail pobail ata ar
siil. O chuaigh an tAth. Padraig O Fiannachta i mbun an
chomortais, chuir sé slacht nua air, mhéadaigh na hiarratais
agus na duaiseanna agus bronnfar an trofai ar larthar Bhéal
Feirste Dé Domhnaigh.

Ghlacfadh sé¢ léacht eile chun cur sios a dhéanamh ar a
bhfuil déanta ag an tAth. Padraig faoi choimirce Chumann na
Sagart: na foilseachéin go 1¢ir a mbionn lipéad An Sagart orthu
idir an leabhar Aifrinn agus an Leicseandir, Clar na Lsi Gaeilge
i Maigh Nuad (8 n-imleabhar), Leachtai Cholm Cille (17 n-
imleabhar), leabhair urnaithe mar Gairdin an Anama agus go
leor foilseachdn eile, Tiono6l na Casca agus Seiminear Bliantuil,
an Ollscoil Scairte agus Ollscoil an Phobail, na tion6il
speisialta ar an Diagacht, an Ceol Eaglasta, An Ghaeilge san
Eaglais, na tiondil rialta de réir cuigi chun Glor na nGael a chur
ar aghaidh, stiarthoireacht ar Bhrti na Graige agus Comoradh

an Ath. Tadhg O Murchu, agus mile rud eile ar a laghad. Sea,
is mo de bheathaisnéis nd de stair a bheas sa chaibidil is
deireanai de Stair Chumann na Sagart agus ar an abhar sin ta
mé buioch nach ormsa a thiteann sé ¢ a chur le chéile. Guim
fad saoil agus slainte d6 mar Eagarthoir An Sagart agus mar
Stiarthoir Ghlor na nGael, don Uachtardn agus do na hOifigigh
eile agus do bhaill uile an Chumainn san am at4 romhainn.

Aguisin

Oifigigh Chumann na Sagart

(A) Uachtarain

1916 -20
1920 — *
1937 —41*
1941 —42*
1942 - 55
1955 - 67
1967 - 69
1969 —-71

1971 74
1974 -79
1979 - 83
1983 —-86
1986 —92
1992 -96
1996 —99
1999 —2004
2004 -2010

2010 —.

An tAth. Tomas de Bhal (Luimneach)
An tAth. Risteard Pléimionn (Baile Atha Cliath)

An tAth. Padraig de Brun (Maigh Nuad)

An tAth. Donnchadh O Floinn (Maigh Nuad)
An tAth. Aindrias Mac Aogain, C.S.Sp.

An tAth. Tomés O Fiaich (Ard Mhacha)

An tAth. Mairtin O Braonain, S.I.

An tAth. Maolmhaodhég O Ruairc (Ard
Mhacha)

An tAth. Padraig O Fiannachta (Ciarraf)

An tAth. Cathal O Gibealldin, O.F.M.

An tAth. Mairtin Mac Conmara, M.S.C.

An tAth. Tomas Mac Aoidh (Cluain Fearta)
An tAth. Tadhg Furlong (Caiseal)

An tAth. Clement Mac Manuis, C.Ss.R.

An tAth. Leon O Moérachain (Tuaim)
An tAth. Padraig O Croiligh (Ard Mhacha)

An tAth. Tadhg O Moérain (Tuaim)
An tAth. Séamus O hEanaigh (An Mhi)

(B)  Runaithe

1916 - 19 An tAth. Séamus Mac Leanachain (Dtn agus
Coinnire)

1919 —* An tAth. Uaitéir Mac Domhnaill (Baile Atha
Cliath)

1937 —* An tAth. Liam O Fearghusa (Ciarrai)

1941 —42*  An tAth. Criostéir O Laoi (Caiseal)

1942 -52*  An tAth. Padraig O Maolfhabhail (Baile Atha
Cliath)

1953 —54 An tAth. Tomés O Fiaich (Ard Mhacha)

1954 —61 An tAth. Eoghan O Frighil (Rath Bhoth)

1961 —67 An tAth. Caoimhin de Lion (Baile Atha Cliath)

(Runai cunta 6 1959 ar aghaidh)
1967 —68 An tAth. Cathal O Hainle (Ardachadh)
1969 -71 An tAth. Padraig O Héalaithe (Ciarrai)
1971 -74 An tAth. Micheal Mac Gréil, S.1I.
1974 =75 An tAth. Padraig O Fiannachta (Ciarrai)
1975 —80 An tAth. Padraig O Héalaithe (Ciarrai)
1980 —86 An tAth. Padraig O Fiannachta (Ciarrai)
1986 —89 An tAth. Seosamh O Beaglaoi (Ciarrai)

1989 —-90 An tAth. Padraig O Fiannachta (Ciarraf)
1990 -92 An tSr. Céra Ni Ghamhna, O.P.

1992 -54 An tAth. Padraig O Fiannachta (Ciarraf)
1994 -96 An tAth. Brian Mac Cuarta, S.1.

iggé :Zg 00 An tAth. Padraig O Fiannachta (Ciarrai)
2000 2014 An tAth. Micheal O Flannabhra (Tuaim)
2014— An tAth. Tadhg Furlong (Caiseal)

An tAth. Brian O Fearraigh (Rath Bhoth)

Eagarthoiri “An Sagart”

1958 —63 An tAth. Colman O Huallachain, O.F.M.
agus An tAth. Tomés O Fiaich (Ard Mhacha)

1964 —73 An tAth. Padraig O Fiannachta (Ciarrai)

1974 -77  An tAth.Cathal O Héinle (Ardachadh)

1978 —2016  An tAth. Padraig O Fiannachta (Ciarraf)

Stivurthoiri Ghlor nanGael

1962 —72 An tAth. Tomas O Fiaich (Ard Mhacha)
1972 -80 An tAth. Padraig O Fiannachta (Ciarrai)
1980 -84  An Br. Doiminic O Rodaigh, S.M.

1984 —88 An tAth. Padraig O Fiannachta (Ciarraf)

Nota: 1 gcas na hainmneacha go bhfuil * curtha leo nilimid
iomlan cinnte faoi na hoifigigh do na blianta sin mar nach
bhfuil clintas scriofa againn faoi imeachtai an Chumainn do na
blianta sin.



